

ناتي ليالينا
[bookmark: _GoBack]جي جيانات
لوك والله ذرية لة - جلال
نیو ورلڈ آرڈر - دعوے اور حقائق
ن الى الان
slave
تاریخ شاہد ہے کہ ہر دور میں نئے نظام کی آرزو جستجو تلاش اور جدو جہد اُن " افراد گروہوں' طبقات یا قوموں نے کی ہے جو مروجہ نظام کے ستم زدہ ہوتے ہیں اور ظلم کی جس چکی میں وہ پس رہے ہوتے ہیں، اُس سے نجات پانے کے لیے نئی راہوں اور نئی منزلوں کی دریافت کے لیے سرگرداں ہو جاتے ہیں۔ اروان اس کی حالیہ مثال وہ جدوجہد ہے جو چند ہی سال پہلے تیسری دُنیا کی اقوام نے " نئے عالمی معاشی نظام" کی آواز اٹھا کر کی تھی اور جس کے لیے اقوام متحدہ کی جنرال اسمبلی کا خصوصی اجلاس ۱۹۷۴ء میں بلایا گیا۔ پھر کئی سال تک اقوام متحدہ اور دنیا کے ہر دوسرے قومی اور بین الاقوامی فورم پر اس کی بازگشت سنائی دی۔ لیکن وقت کی حکمران - اور قابض قوموں نے جن میں امریکہ سب سے پیش پیش تھا نہ صرف یہ کہ اس آواز پر
کان نہ دھرے بلکہ اُسے خاموش کرنے کے لیے کوئی دقیقہ نہ اُٹھا رکھا اور بالآخر یہ آواز

نیا عالمی نظام
اس پس منظر میں کیا یہ ستم ظریفی نہیں کہ اب خود امریکہ اور اُس کے صدر جارج

امریکہ مسلم دنیا کی بے اطمینانی
بش سینئر [۹۳-۱۹۸۹ء] نے نئے عالمی نظام" (New World Order) کی بات کی ہے۔ صرف بات ہی نہیں کی، بلکہ اس کے لیے زبان، قلم تلوار اور ترغیب و ترہیب کا ہر تر به استعمال کیا ہے۔ یہی وجہ ہے کہ اہل نظر مجوزہ نظام کو ایک بڑے سوالیہ نشان کے ساتھ دیکھ رہے ہیں ۔ برطانوی اخبار گارڈین نے نئے نظام کے بارے میں دُنیا کے چوٹی کے سات مفکرین کے تجزیے کو جس عنوان سے پیش کیا ہے وہ یہی سوالیہ نشان ہے لیے اگر چہ مغرب کے اہل نظر اس نظام کو صرف ایک سوالیہ نشان کے ساتھ دیکھ رہے ہیں، لیکن تیسری دنیا اور خصوصیت سے عالم اسلام اور شرق اوسط کے اہل دانش و بینش صرف ایک سوالیہ نشان ہی نہیں دیکھ رہے بلکہ اُن کو افق پر وہ خونی آندھیاں بھی صاف نظر آ رہی ہیں، جو اس عالمی نظام" کے جلو میں اُن کی طرف پیش قدمی کر رہی ہیں۔ چین کے وزیر خارجہ کیون کی چن نے ۱۹ار اپریل ۱۹۹۱ء کو صاف لفظوں میں کہا: "یہ خیال بھی اپنے اندر پر ہوں خطرات کا ایک طوفان رکھتا ہے کہ اب دُنیا میں صرف ایک سپر پاور
ہوگی جو پوری دنیا پر چھا جائے“۔
مسلم دنیا سے آواز
اس سلسلے میں پاکستان کے صدر جناب غلام اسحاق خان [۹۳ - ۱۹۸۸ء] اور
New World Order گارڈین اسٹڈیز ، جلد اول، اپریل ۱۹۹۱ ء گارڈین کا مینجر ایڈمن این روس بریجر اپنے ابتدائیہ میں لکھتا ہے: A question mark was judiciously placed at the .end of the title اس عنوان کے اختتام پر پوری دیانت کے ساتھ ایک سوالیہ نشان کا اضافہ کر دیا گیا تھا۔ یہ تو حالیہ تاریخ کی بات ہے۔ بالکل اس سے ملتی ہوئی بات مولانا مودودی نے ۱۹۳۲ء میں لکھی تھی: آج ہم نئے نظام نیو آڈر کی آواز میں ہر طرف سے سن رہے ہیں، لیکن یہ بات ہماری سمجھ میں نہیں آتی کہ جن بنیادی خرابیوں نے پرانے نظام کو آخر کار فتنہ بنا کر چھوڑا وہی اگر صورت بدل کر کسی نئے نظام میں بھی موجود ہوں تو وہ نیا نظام ہوا کب؟ (ترجمان القرآن اپریل ۱۹۴۲ء)

نیو ورلڈ آرڈر - دعوے اور حقائق
ایران کے رہبر جناب آیت اللہ خامنہ ای کا مشترکہ اعلامیہ آج بھی اُمت مسلمہ کے دل
کی آواز ہے جس میں انھوں نے کہا:
مسلم ممالک آج کی دُنیا اور نیو ورلڈ آرڈر کے چیلنج سے نمٹنے کے لیے متحد ہو
جائیں، تاکہ نئے عالمی نظام میں اُن کے مفادات کا احترام کیا جا سکے۔ مسلم
ممالک باہم تعاون کریں تا کہ نیا عالی نظام ان پر مسلط نہ کیا جا سکے۔ وقت کی ضرورت ہے کہ ) مسلم ممالک باہمی تعاون کے ذریعے ایک منصفانہ
عالمی نظام کے قیام کے لیے سرگرم عمل ہو جائیں ہے ،
تشخص
پاکستان اور ایران دنیا کے وہ دو مسلمان ملک ہیں جنھوں نے اپنا اسلامی جمہوریہ کے دستوری نام کے ذریعے ظاہر کیا ہے۔ ان دونوں ملکوں کے ان قائدین کا یہ انتباہ وقت کی پکار ہے۔ لیکن یہ بھی ایک ستم ظریفی ہے کہ صدر پاکستان کے اس دورہ کے اس اہم ترین اعلان کا پاکستان میں قومی سطح پر یا خود عالمی سطح پر کوئی نوٹس ہی نہیں لیا گیا۔ حالانکہ پاکستان اور اُمت مسلمہ کے مستقبل کے نقطہ نظر سے سب سے اہم سوال ہے ہی یہ کہ: اس وقت مغربی اقوام دنیا کا کیسا نقشہ بنانے میں مصروف ہیں اور اس میں پاکستان اسلامی احیا اور اُمت مسلمہ کے لیے کیا خطرات پوشیدہ ہیں؟ عالمی سیاست کے ایوانوں میں مستقبل کے لیے کیا سوچ بچار اور منصوبہ بندیاں ہو رہی ہیں؟ ان سوالات کو نظر انداز کرنا اپنے پاؤں پر خود کلہاڑی مارنے کے مترادف ہوگا ۔ ان کے بارے میں اُمت کو بر وقت متنبہ کرنا دراصل ان خطرات کے مقابلے کے لیے امت کو
تیار کرنے کا ذریعہ بنے گا۔
ورلڈ آرڈر بطور نظریہ
واشنگٹن پوسٹ کا نامہ نگار، ڈان او برڈورفر (Dan Orberdorfer)
-۲- روزنامہ جنگ کراچی ۱۵ ستمبر ۱۹۹۱ء The News ۶ استمبر ۱۹۹۱ء




امریکہ مسلم دنیا کی بے اطمینانی
۲۳ اگست (۱۹۹۰ء) کو صدر بش اور اُن کے قومی سلامتی کے مشیر برینٹ سکو کرافٹ چھٹیاں گزارنے کے صدارتی مسکن کے قریب بحر اٹلانٹک میں حالات حاضرہ پر غور وفکر اور مچھلی کے شکار کے لیے گئے۔ صدر امریکہ سے چار گھنٹے کی ملاقات کے بعد وہ واپس آئے۔ اس سفر اور ملاقات کا حاصل تین مچھلیاں اور امریکی خارجہ پالیسی کا ایک نیا تصور تھا جو بعد کے دنوں میں صدر بش کی تمام تر
گرم گفتاری کا مرکز و محور بن گیا یعنی نیا عالمی نظام (نیو ورلڈ آرڈر ) سے کا و گیا پھر چند ہی ہفتوں کے اندر نئے عالمی نظام کے نعرے نے امریکہ کی نئی عالمی پالیسی کے مرکزی ستون کی حیثیت اختیار کر لی۔ امریکی کانگرس میں خطاب سے لے کر اقوام متحدہ میں خطاب تک صدر بش نے نئے عالمی نظام کا غلغلہ بلند کیا۔ ڈان او برڈورفر کے بقول اگست ۱۹۹۰ء سے مارچ ۱۹۹۱ ء تک صدر بش نے اپنے بیانوں اور تقریروں میں بیالیس (۴۲) مرتبہ اس ” نئے عالمی نظام کی بات کو پورے زور شور سے پیش کیا اور اسے مستقبل کی پالیسی کی اساس قرار دیا۔ اس سلسلے میں جو دعوے کیے گئے اور جن حسین الفاظ کا سہارا لیا گیا ان کی چند جھلکیاں صورت حال کو سمجھنے میں مددگار ہوں گی۔
11 ستمبر ۱۹۹۰ ء امریکی کانگرس سے خطاب کرتے ہوئے امریکی صدر نے کہا: ہم آج ایک منفرد اور غیر معمولی تاریخی لمحے کی دہلیز پر کھڑے ہیں۔ خلیج کا بحران بلاشبہ بہت خطرناک اور گھمبیر بحران ہے لیکن اس کے ساتھ ساتھ یہ ایک نادر موقع بھی فراہم کر رہا ہے، جس کے نتیجے میں عالمی طاقتوں کے درمیان تاریخی تعاون کا نیا دور شروع ہو جائے گا۔ ان آفت زدہ ایام کے غبار سے ہمارا پانچواں مقصد برآمد ہو سکتا ہے یعنی ۔۔۔ ایک نیا عالمی نظام ایک ایسا نیا دور جو
air hahobedien
- واشنگٹن پوسٹ ۲۶ مئی ۱۹۹۱ء ۔

نیو ورلڈ آرڈر - دعوے اور حقائق
2201001 طاقت کے استعمال کے خطرات سے پاک ہو جو انصاف کے قیام کے لیے قوی اور توانا ہو اور جس میں امن وسلامتی کا حصول زیادہ ممکن ہو گے
امریکی صدر کے قومی سلامتی کے مشیر برینٹ سکو کرافٹ نے کہا:
ہم یقین رکھتے ہیں کہ ہم ایک نئے عالمی نظام کی ابتدا کر رہے ہیں اور یہ نیا نظام امریکہ اور روس کی مخاصمت کے دور کے چکنا چور ہونے سے جنم لے رہا ہے۔ ہم حالیہ (خلیجی) بحران کو ساری دنیا میں اس تصور کو منوانے کے لیے استعمال کرنا چاہتے ہیں۔ اگر ہم اس میں کامیاب ہو جاتے ہیں تو یہ مستقبل کے لیے بڑا اہم ہے۔ ہم اس بحران سے ایک نیا نظام بنالیا چاہتے ہیں ھے
ورلڈر آرڈر اور عزائم
صدر بش نے ۶ مارچ ۱۹۹۱ء خلیج کی جنگ میں [ عراق پر اپنے فضائی حملوں کی]
کامیابی کے فورا بعد دعوی کیا: smoane mariatv) بان اب ہم ایک نئی دنیا کو اپنی آنکھوں کے سامنے ابھرتا دیکھ رہے ہیں۔ بش صاحب نے اپنے اس نئے نظام کے خدو خال پر روشنی ڈالتے ہوئے مزید
کہا:
نئے عالمی نظام کے معنی یہ نہیں ہیں کہ ہم اپنی قومی حاکمیت National) (Sovereignty سے دست کش ہو جائیں یا اپنے قومی مفادات کو بھول جائیں۔ یہ عالمی نظام دراصل صورت گری کرتا ہے اس ذمہ داری کی جو [ خلیجی
(yillidianoqaen alengo
امریکی کانگرس کے سامنے صدر بش کی تقریرا ارتمبر ۱۹۹۰ء بحوالہ مجلہ Survival انٹرنیشنل انسٹی ٹیوٹ فارا سٹرے ٹیجک اسٹڈیز لندن مئی جون ۱۹۹۱ء ص ۹۵ 100 الانبار ۵- واشنگٹن پوسٹ ۲۶ مئی ۱۹۹۱ء۔

امریکہ: مسلم دنیا کی بے اہمیتنا
جنگ میں] اس کامیابی نے ہم پر عائد کی ہے۔ جارحیت (agression) کو رو کئے اور استحکام خوش حالی اور امن و آشتی کے حصول کے لیے دوسری اقوام سے تعاون کی نئی راہیں نکالنے سے یہ نظام عبارت ہے۔ یہ ماحصل ہے اس اُمید کا جو بڑی اور چھوٹی اقوام کے درمیان ایک مشترک عزم پیدا کر رہی ہے۔ اس کی منزل ایک ایسی دنیا ہے جہاں تنازعات کا حل پرامن ذرائع سے ہو جہاں جارحیت کا مقابلہ سب متحد ہو کر کریں، جس میں اسلحے کے ذخیروں کو قابو کیا جا سکے اور جس میں تمام انسانوں کے ساتھ انصاف کا سلوک
ہو سکے ۔
ان حسین لفظوں اور دل پسند دعووں کے ساتھ اس نئے عالمی نظام کی سب سے بڑی خصوصیت بھی امریکی حکمرانوں کی زبانوں پر آگئی کہ اب صرف امریکہ دنیا کی واحد سپر پاور ہے۔ خلیج کی جنگ میں عراق کے خلاف یک طرفہ طور پر فتح پا کر ویت نام کے ڈراؤنے خواب (Vietnam syndrome) سے نجات پا چکی ہے اور آنے والے دور کا نام اب امریکہ کی صدی (American Century) کہلائے گا۔ صدر بش نے
ٹائم میگزین کے نامہ نگار کو انٹرویو دیتے ہوئے جو الفاظ کہے تھے بڑے اہم ہیں: نامه نگار : آپ نے نئے عالمی نظام کا ذکر کیا ہے کیا دوسرے الفاظ میں اس
کا یہ مفہوم نہیں کہ امریکہ دنیا کا پولیس مین بن کر رہے گا ؟
صدر بش موجودہ عالمی تناظر میں صاف صاف بات یہ ہے کہ جب دُنیا کو محفوظ جگہ بنانے کی بات ہو تو پھر امریکہ کے شانوں پر ایک غیر مساوی ذمہ داری (disproportionate responsibility) عائد ہوتی ہے۔ تاہم میں
لورنس فریڈ مین کا مضمون The Gulf and the New World Order مجله Survival
لندن مئی جون ۱۹۹۱ء ص ۶-۱۹۵۔

امریکہ کے اس کردار کو عالمی پولیس مین کا کردار نہیں کہوں گا اس لیے کہ ایسے حالات بھی ہو سکتے ہیں جن میں ہم کوئی کردار ادا نہ کریں یا کرنا نہ چاہیں۔ البتہ یہ ایک حقیقت ہے کہ دُنیا کے مختلف ممالک کی سلامتی اور آزادی کے باب میں ہماری ذمہ داری سب سے زیادہ ہے لیکے اس فکر اور فلسفہ" کا ترجمہ اگر سادہ زبان میں کیا جائے تو مذکورہ دعوے کا مطلب اس کے سوا کچھ نہیں کہ امریکہ اپنے تصور کے مطابق عالمی نظام کے ایک ایسے کوتوال کی حیثیت رکھتا ہے، جو دنیا کو ایک منصفانہ عالمی نظام کی طرف نہیں بلکہ امریکی عالمی نظام (Pax Americana) کی طرف دھکیل رہا ہے۔ اس مجوزہ نظام کا یہی وہ
مفہوم ہے جو کھلے یا دبے لفظوں میں، دوست اور مخالف دونوں ہی لینے پر مجبور ہیں۔ یہ بات کہ مجوزہ نئے نظام کا اصل ہدف ایک امریکی نظام کا قیام ہے محض کوئی مایوسی پر مبنی مفروضہ تصوراتی خاکہ (flight of imagination) نہیں ہے۔ ہوا کے رُخ کو سمجھنے کے لیے ضروری ہے کہ اس صدی کے اہم واقعات اور رجحانات پر نظر رکھی جائے پھر حال اور مستقبل کی نقشہ بندی کو ماضی کے تناظر میں ٹھیک ٹھیک سمجھا جائے۔ برطانیہ کی عالمی بالا دستی (Pax Britanica) کا عملی خاتمہ تو دوسری عالمی جنگ ۱۹۴۵-۳۹ء] کے ذریعے ہوا۔ لیکن اس امکانی تبدیلی کا آغاز ۱۸۹۸ء میں ہی ہو گیا تھا جب امریکہ نے ہسپانوی افواج کو شکست دی اور جنوبی امریکہ کو بلا شرکت غیرے امریکہ کے حلقہ اثر (area of influence) کی گرفت میں لینا شروع کیا۔ اس طرح امریکہ علاقے کی بالا تر قوت اور دنیا کی ایک امکانی قوت کی حیثیت سے میدان میں اترا۔
ے۔ ٹائم کے جنوری ۱۹۹۰ء
اس جنگ میں برطانیہ، فرانس [ اشترا کی روس اور امریکہ کے اتحادیوں نے جرمنی، جاپان اور اٹلی کو
شکست دی۔
۲۳

ادھر جرمنی اور جاپان اپنے اپنے علاقے میں ابھر رہے تھے اور بالآخر پہلی عالمی جنگ [۱۹۱۴-۱۸ء) کے ذریعے جرمنی نے برطانوی استعمار کے عالمی اقتدار کو چیلنج کر دیا۔ اتحادی قوتوں کے تعاون سے برطانیہ اور امریکہ نے پہلی جنگ تو جیت لی لیکن برطانیہ کا عالمی طاقت کی حیثیت سے زوال شروع ہو گیا جو بالآخر دوسری عالمی جنگ میں اپنے فطری انجام کو پہنچا۔ جرمنی اور جاپان نے دو عشروں کے قلیل عرصے میں بالا دست طاقتوں کو پھر چینج کیا۔ اس بار برطانیہ امریکہ روس اور فرانس نے مل کر ان نئے دعوے
داروں کو قابو کیا۔
سرد جنگ کا خاتمہ
البتہ دوسری جنگ عظیم کے بعد نقشہ بالکل بدل گیا۔ جرمنی اور جاپان کو مکمل طور پر غیر مسلح کر دیا گیا۔ جاپان کو اقوامِ متحدہ کے چارٹر میں ایک دشمن ملک قرار دیا گیا۔ برطانیہ ایک بوڑھے پہلوان کی طرح عالمی رول سے ریٹائر ہو گیا اور امریکہ اور اشترا کی روس نئی عالمی قوتوں کی حیثیت سے میدان میں رہ گئے۔ البتہ ۱۹۳۵ء میں جاپان پر ایٹم ہم استعمال کر کے امریکہ نے برتری قائم کی۔ جب کہ روس نے ۱۹۴۵ء سے ۱۹۴۹ء تک مشرقی یورپ کو اپنے کمیونسٹ حلقہ اثر میں لا کر اور پھر ۱۹۴۹ء میں ایٹمی طاقت بن کر عالمی سیاسی شطر نج کی نئی بساط بچھا دی۔ اس طرح دوسری جنگ عظیم کے زمانے کے حلیف بہت جلد حریف بن گئے۔ یوں دُنیا دو عالمی طاقتوں کے درمیان تناؤ کش مکش
مسابقت اور بالآخر سرد جنگ کے دور میں داخل ہوگی ات تست2 عالمی رسہ کشی کی اس نصف صدی میں امریکہ اور روس دونوں ہی دُنیا پر اپنی
و اس جنگ میں برطانیہ فرانس [ زار شاہی روس اور امریکہ اتحادی تھے جنھوں نے مل کر: جرمنی، آسٹریا ہنگری بلغاریہ اور [ عثمانی ترکی کو شکست دی۔

بالا دستی قائم کرنے کے لیے سر توڑ کوشش کرتے رہے۔ یہ کشمکش زندگی کے تقریبا ہر میدان میں ہوئی۔ نظریہ سیاست، معیشت، عسکری قوت سائنس اور ٹکنالوجی حتی کہ ادب اور ثقافت ہر میدان میں یہ جنگ لڑی گئی۔ دونوں عالمی طاقتوں نے اپنے اصل وسائل سے پڑھ کر بوجھ اٹھایا۔ جس کے نتیجے میں زندگی کے ہر شعبہ میں ترجیحات خلط ملط ہو گئیں۔ قومی دولت کا بڑا حصہ بلا واسطہ یا بالواسطہ جنگ کا سازوسامان تیار کرنے کی نذر ہونے لگا۔ ایک طرف جنگ کے آلات نے اتنی ترقی کی کہ دونوں بڑی طاقتوں نے صرف جوہری ہتھیاروں کے اتنے انبار لگا لیے کہ کسی ایک کا اسلحہ تمام دنیا کو پچیس بار تباہ کرنے کے لیے کافی تھا۔ دوسری طرف یہ ہوا کہ ان دونوں کی عام آبادیوں کے لیے خوراک رہائیش اور علاج کی بنیادی سہولتیں کم سے کم ضروری حد سے بھی فروتر ہو گئیں۔ سرد جنگ کے اس دور میں علاقائی جنگیں اور علامتی مقابلے (proxy wars) تو بہت سے ہوئے اور ان میں لاکھوں بے گناہ انسان لقمہ اجل بنے نیلے اور عملاً خود جنگ اتنی تباہ کن چیز بن گئی کہ بالآخر سرد جنگ کا خاتمہ اندرونی اسباب کی بنا پر اشتراکی روس کے زوال سے ہوا ۔ اس میں جہاد افغانستان وہ آخری ضرب ثابت ہوا جس کے بعد اشترا کی روس سنبھل نہ سکا۔ پیاری تات
سرد جنگ میں خارجہ تعلقات
رہیں:
سرد جنگ کے دور میں امریکی خارجہ پالیسی کی بنیادیں مندرجہ ذیل نکات پر مینی
ایشیا اور یورپ پر روس کی بالادستی کے قیام کو روکنا اور اُسے اُن سرحدوں میں محدود
سابق امریکی صدر رحمہ ڈنکسن نے ان جنگوں کی تعداد ۱۲۰ اور ان میں مرنے والوں کی تعداد ۸ ملین یعنی ایک کروڑ اسی لاکھ بتائی ہے۔ 1999 Victory War لندن ص ۱۲۱۔
۲۵

کر دینا جہاں وہ دوسری جنگ عظیم کے بعد قابض تھا۔ اس کی بنیاد عالمی سیاست کا وہ مشہور اصول ہے جسے تحدید کی حکمت عملی (strategy of containment) کہا جاتا ہے اور جس کا اصل مصنف امریکی سیاست کار جارج ایف کمیشن George) (F. Kannen تھا۔ اس حکمت عملی کو بروئے کار لانے کے لیے روس کے گرد سیاسی معاشی اور فوجی بلاکوں اور معاہدات کا ایک ایسا جال پھیلایا گیا جس کے نتیجے میں وہ
اپنی سرحدوں میں محصور ہو کر رہ جائے اور اُس کی پیش قدمی رک جائے۔ -۲ امریکی عالمی سیاست کا دوسرا اصول مقابلے کی ایسی قوت کا حصول اور جنگ کو اتنا تباہ کن اور مہنگا بنا دینے کی حکمت عملی تھی، جس کے نتیجے میں جنگ نا ممکن ہو جائے یا
-۲
مخالف کی تباہی یقینی بنائی جا سکے۔
اسے سید جارحیت (deterrance) حکمت عملی کہتے ہیں۔ اس مقصد کے حصول کے لیے فوجی قوت کو بے محابا ترقی دی گئی۔ ۱۹۷۳ء اور ۱۹۸۷ء کے درمیان فوجی ساز و سامان میں 100 فی صد کا اضافہ ہوا۔ جوہری ہتھیاروں کے انبار لگا دیے گئے۔ بین البراعظمی میزائل (Intercontinental Ballistic Missiles) تیار کیے گئے ہوائی اور بحری قوت کو آخری حدوں تک ترقی دی گئی۔ یورپ اور ایشیا میں ایسے فوجی اڈے قائم کیے گئے، جن سے بہت کم وقت میں اور بڑی سرعت کے ساتھ مخالف قوتوں پر حملہ کیا جا سکے۔ پھر اس امر کی مسلسل کاوش کی گئی کہ تحقیق اور تجربے کے ذریعے اسلحہ کے نظام میں تکنیکی فوقیت اور کمیت اور کیفیت ہر پہلو سے امریکی اسلحہ کی بالا دستی قائم رہے۔ اس صلاحیت میں برتری کا مظاہرہ روس کے خلاف تو نہ ہو سکا، لیکن ۱۹۹۹ کے اوائل میں خلیج کی جنگ میں عراق کے روسی اسلحہ کے مقابلے میں امریکی اسلحہ نے اپنی فنی
بالا دستی کے کچھ مظاہر بے دُنیا کو ضرور دکھا دیے۔
۱۹۴۵ء میں دوسری جنگ عظیم کے انتقام پر معاہدہ بالٹا میں جنگ کے بعد کی دُنیا کا جو نقشہ بنایا گیا تھا وہ چند ہی برسوں میں درہم برہم ہو گیا۔ ۱۹۴۹ء میں معاهده

شمالی اوقیانوس (NATO) کے قیام اور روس کے جوہری طاقت بن جانے سے سرد
جنگ کا دور آ گیا۔ ۱۹۸۹ء بھی ۱۹۴۵ء ہی کی طرح اہم سال ہے کہ اس سال افغانستان سے روسی فوجوں کی واپسی اور روس کے چنگل سے مشرقی یورپ کے نکلنے سے سرد جنگ کے دور کے اختتام کا اعلان ہوا۔ اگست 1990ء میں کویت پر عراق کی جارحیت ہوئی۔ اُس کے جواب میں امریکہ کی قیادت میں روس نے تعاون کیا، جس سے جنوری فروری ۱۹۹۱ء کی خلیج کی جنگ نے نئے عالمی سیاسی دور کے خدو خال نمایاں کیے۔ پھر اگست ۱۹۹۱ء میں روس میں اشتراکیت کے چراغ کی آخری بھڑک نے حالات کی نئی کروٹ کو بالکل ہی نمایاں کر دیا۔ ۱۹۸۹ء سے ۱۹۹۱ ء تک کے فیصلہ کن زمانے میں امریکہ نے اپنے تصور کے مطابق نئے عالمی نظام کا نقشہ بنایا ہے اور خلیج کی جنگ سے اس میں رنگ بھرا۔
نیو ورلڈ آرڈر کے اہداف
الفاظ جو بھی استعمال کیے جائیں حقیقت یہ ہے کہ اس نئے عالمی نظام کے
خالقوں کے مطابق اس کے بنیادی خدو خال حسب ذیل ہیں: امریکہ دنیا کی واحد عالمی قوت ہے۔ دُنیا کے تمام ملکوں کو اس حقیقت کو تسلیم کرنا پڑے
-1
گا۔ امریکہ سے اور خود آپس میں تعلقات استوار کرنے میں اسے بنیاد بنانا ہوگا۔ -۲ روس میں اشتراکیت کی پسپائی اور روی ایمپائر کا تتر بتر ہونا صرف اشتراکیت کی شکست ہی نہیں بلکہ مغربی لبرلزم سرمایہ داری جمہوری طرز حکومت اور منڈی کی
||-
اشتراکی روس کے آخری حکمران میخائل گوربا چوف کی نرم پالیسیوں کے خلاف سرخ فوج اور کمیونسٹ پارٹی کے سخت گیر عناصر نے اگست ۱۹۹۱ء میں بغاوت کر دی۔ لیکن اشتراکیت سے بیزار عوام کی تائید نہ ملنے پر مذکورہ بغاوت اس طرح ختم ہوئی کہ اس نا کامی کے صرف چار ماہ بعد اشتراکی روس بکھر گیا۔
CS Scaned with CamScanner



امریکہ مسلم دنیا کی بے اطمینانی
معیشت کے تصور کی فتح ہے۔ جس طرح امریکہ دنیا کی واحد عالی طاقت ہے اس طرح مغربی لبرلزم اور سرمایہ داری اب دنیا کا غالب سیاسی اور معاشی نظام بھی ہے۔ اس سلسلے میں امریکی حکومت کے ایک مشیر فرانس فا کویاما کا دعوی ہے کہ اب " تاریخ اپنی انتہا کو پہنچ گئی ہے اور مغربی نظام کو فیصلہ کن بالا دستی حاصل ہوگئی ہے ۔ اس
۱۲
میں امریکہ اپنی عالمی حیثیت قائم رکھے۔ او سرد جنگ کے دور تحدید (containment) کے مقابلے میں نئے نظام میں اجتماعی سلامتی (Collective Security) کا انتظام کیا جائے، جس کی قیادت امریکہ کرے گا۔ البتہ اس کو عالمی ادارہ اقوام متحدہ کی چھتری حاصل ہوگی۔ اجتماعی سلامتی نی کے اس نظام کے معنی یہ ہوں گے کہ جہاں کہیں سلامتی کے لیے کوئی خطرہ (یعنی صرف اسی کو خطرہ سمجھا جائے جسے امریکہ خطرہ قرار دے رُونما ہو اس کا تدارک
کیا جائے۔ -۴- دُنیا میں کہیں بھی اور خصوصاً یورپ ایشیا اور افریقہ میں اب کسی ملک کو یہ موقع نہیں ملنا چاہیے کہ وہ ایک عالمی قوت کی حیثیت سے ابھر سکے۔ علاقائی توازن کی بھی حفاظت
ت الله در مقاله
۱۲- فرانس فوکویاما (Francis Fukuyame) کا مضمون "The End of History‘ امریکہ کے رسالے The National Interest کی ۱۹۸۹ء موسم گرما کی اشاعت میں شائع ہوا۔ اس کے بعد موصوف کا دوسرا مضمون تمبر ۱۹۸۹ء میں ہونو لولو کے Sunday Star میں ” Are We ?Witnessing the End of History‘ کے نام سے شائع ہوا۔ تیرا مضمون مشہور امریکی رسالے Fortune (جنوری ۱۹۹۰ء) میں شائع ہوا اور اس کا عنوان Are We at the End of ?History‘ تھا۔ ان مضامین کا مرکزی خیال یہ ہے کہ بیسویں صدی جواب اپنے اختتام کو پہنچ رہی ہے معاشی اور سیاسی لبرلزم کی ایسی فتح پر منتج ہوئی ہے جسے چھپایا نہیں جا سکتا۔ نیز یہ کہ: "ہم اب غالباً انسانیت کے نظریہ ارتقا کی آخری بلندیوں کا نظارہ کر رہے ہیں اور تاریخ کا یہ خزانہ عبادت ہے مغرب کی لبرل جمہوریت سے جو انسانیت لیے حکمرانی کا آخری نظام ہے"۔

کی جائے گی۔ جہاں کہیں علاقائی توازن کو خطرہ ہوگا یعنی علاقے میں جن قوتوں کو بالا دستی حاصل ہے (جیسے شرق اوسط میں اسرائیل) ان کی حیثیت کو تبدیل ہونے سے بچایا جائے گا۔ شرق اوسط میں اسرائیل کا تحفظ اور پورے علاقے پر اُس کی بالا دستی اس نئے نظام کا ایک لازمی حصہ ہے۔ - امریکہ کے عالمی مفادات کا تحفظ جس میں سرفہرست تیل کی رسد قیمت اور ماخذ پر کنٹرول ہے خواہ یہ بالواسطہ ہو یا بلا واسطہ۔ اس طرح امریکہ کے دوسرے مفادات
--
کی دیکھ بھال جن میں عالمی منڈیوں تک امریکی مصنوعات کی رسائی بڑی اہمیت
رکھتی ہے۔ اسلحہ کی تیاری، تحقیق اور ترقی ہے نظام پر کنٹرول جس کے نتیجے میں دنیا میں ایسے دوسرے ممالک یا مراکز وجود میں نہ آ سکیں جو اسلحہ کے میدان میں امریکہ کی بالا دستی کے لیے اب یا مستقبل میں خطرہ بن سکتے ہوں۔ اس سلسلے میں امریکہ کو یا نہیں البتہ دوسرے ملکوں کو جوہری کیمیاوی اور حیاتیاتی ہتھیاروں کے فروغ سے روکنا فوری اہمیت رکھتا ہے۔ اگر اس کام کو معاہدات اور عالمی نگرانی کے ذریعے انجام دیا جا سکے تو فهو المراد لیکن اگر ضرورت پڑے تو قوت کا دیا جا سکے تو استعمال کر کے بھی اسلحہ کے اس پھیلاؤ کو روکنا مجوزہ عالمی نظام کے اہداف میں
سے ایک ہے۔
1-
روس، جرمنی، جاپان، برطانیہ اور فرانس کو بڑی طاقت تو ماننا البتہ انھیں عالمی طاقتوں کی حیثیت سے تعلیم نہ کرنا ۔ اس امر کی کوشش کہ ان میں سے کوئی بھی ملک مستقبل میں کرنا۔ عالمی طاقت نہ بن سکے۔ اس ضمن میں روس کو معاشی طور پر اپنے زیراثر لانا' جرمنی اور جاپان کی معاشی قوت اور مسابقت کی طاقت کو عالمی شراکت کے کسی نظام کے تابع کر کے حریف عالمی قوت بننے سے روکنا۔
CS. Scanned with CamScanner.

نیو ورلڈ آرڈر کی ترجیحات
یہ وہ بنیادی اہداف ہیں جو امریکہ کے نئے عالمی نظام کے حدود اربعہ کی نشان دہی کرتے ہیں۔ اٹھی اہداف کے نتیجے کے طور پر عالمی سیاست میں امریکہ کی ترجیحات
بدل چکی ہیں:
روسی چیلنج کے خاتمے سے چونکہ اب افغانستان کی وہ پہلے جیسی اہمیت نہیں رہی، اس لیے پاکستان کی جیو اسٹرے ٹیجک اہمیت میں بھی فرق آیا۔ تا ہم جب کبھی ضرورت پڑی تو امریکہ ان دونوں ملکوں کے سابقہ تعلقات کی تاریخ دہرا کر ضرور مطلوبہ منافع
حاصل کرے گا۔
- روس اب مخالف نہیں حلیف قوت ہے اس لیے وسط ایشیا میں کسی ایسی قوت کا اُبھرنا
جو روس کے لیے خطرہ بن سکتی ہو مغرب کے لیے قابل قبول نہیں ہوگا۔
اسرائیل کی بالا دستی کے لیے ضروری ہے کہ فلسطین کے مسئلہ کو تحلیل کر دیا جائے ۔ یہ اسی وقت ممکن ہے جب وہاں پر اسلامی بنیاد پرستوں“ کو قابو میں لایا جائے یا کچل دیا جائے۔ دوسری طرف اسرائیل کو اس کے سارے ہمسایہ عرب ممالک سے کیمپ ڈیوڈ طرز کے معاہدات میں جوڑ دیا جائے۔ سب سے بڑھ کر " کویت امریکہ دفاعی معاہدہ کے انداز پر علاقے کے دوسرے ممالک سے بھی دفاعی معاہدے کیے جائیں تا کہ شرق اوسط میں امریکی افواج کے قیام اسلحہ کے مستقل ذخیروں اور اڈوں کا یقینی بندو بست کیا جا سکے۔ - پوری دُنیا میں احیائے اسلام کی تحریکوں کی مخالفت کی جائے اور امریکہ مخالفت کی بنیاد پر ان تحریکوں کو دبانے اور ختم کرنے کی کوشش کی جائے۔
بھارت کو جنوبی ایشیا میں ایک علاقائی قوت کی حیثیت سے تقویت دی جائے تاکہ پاکستان، ایران افغانستان اور خود عرب دنیا کے تجارتی و فوجی اثرات کو محدود کیا
جا سکے۔

- اسرائیل اور بھارت کے درمیان گرم جوشی پر بنی تعلقات کو فروغ دیا جائے۔ نئی پالیسی کی یہ تمام شاخیں امریکی عالمی نظام (Pax Americana) کا لازمی حصہ ہیں۔ انھیں نظر انداز کر کے پاکستان اور عالم اسلام جو حکمت عملی بھی بنائے گا وہ
خطرات سے پر ہے۔
مندرجہ بالا سطور میں جو تجزیہ کیا گیا ہے یہ کوئی نظری تجز یہ نہیں بلکہ حقائق اور مغربی اقوام خصوصیت سے امریکہ کے پالیسی سازوں کی سوچ کے دستاویزی ریکارڈ کا خلاصہ ہے۔ ہم اپنے دعوے کی تائید کے لیے صرف چند اہم حوالے پیش کرتے ہیں تا کہ مسلمان پالیسی سازوں کو حقائق جیسے کہ وہ ہیں سمجھنے میں مدد ملے۔
سابق امریکی صدر جمی کارٹر [۸۱-۱۹۷۷ء] کے مشیر برائے قومی سلامتی پروفیسر زیگینو بریز نسکی نے خلیج کی جنگ اور نئے عالمی نظام کا جائزہ لیتے ہوئے صاف لفظوں میں
کہا ہے:
شرق اوسط کے لیے امریکہ کی فوجی چھتری ناگزیر ہوگی۔ بالآخر حالات جو بھی ہوں اس علاقے میں امریکہ کی فوجی موجودگی مستقل نوعیت کی ہوگی۔ گمان غالب ہے کہ فوجوں کا مستقر کویت ہوگا یا سعودی عرب یا دونوں ۔ آخر یہ دونوں ملک ہمارے حاشیہ نشین (client regime) ملک ہی تو ہیں۔ یہ بہت دولت مند ہی نہیں غیر محفوظ (vulnerable) بھی ہیں ۔ فطری طور پر ان ملکوں کا سارا انحصار امریکہ پر ہے۔ حالات کا تقاضا ہے اور امریکہ کے لیے ناگزیر ہو گیا ہے کہ اس نظام کے قیام کے لیے جو منصفانہ ہو اور امن کا ضامن، زیادہ تیزی کے ساتھ متحرک ہو جائے ۔ لندن آبزرور میں شائع ہونے والے اپنے ایک مضمون میں بریز نسکی نے انھی
۱۳
۱۳ - زیکی و پریز نسکی کا انٹرویو مطبوعہ لاس اینجلز ٹائمز‘ The News ' یکم مارچ ۱۹۹۱ء-
۳۱

باتوں کا اعادہ کیا ہے کہ دوسری جنگ عظیم کے بعد امریکی صدر ہیری ایس ٹرومین [۱۹۴۵-۵۳ء ] نے یورپ کی تعمیر اور دنیا میں اپنے سیاسی معاہدوں کے بارے میں، جس پر جوش تحرک کا مظاہرہ کیا تھا' امریکہ کو آج پھر اسی حکمت عملی پر عمل کرتے ہوئے آگے۔
پڑھنا چاہیے۔ بریز نسکی کا مشورہ ہے:
آج اس پورے علاقے کی قسمت امریکہ کے ہاتھوں میں ہے جسے اس سے پہلے کبھی اتنا اثر و رسوخ حاصل نہ تھا جو آج حاصل ہے۔ اب امریکہ کی ذمہ ان داری ہے کہ علاقے کے لوگوں کی مشکلات کے حل کے لیے اپنی ذمہ داریاں ادا کرے جغرافیائی اور سیاسی حوالے ہی سے نہیں بلکہ خود اخلاقی اسباب سے بھی ضروری ہے کہ امریکہ جس سرگرمی کا مظاہرہ کرے (وہ ۱۹۴۵ء کے ان فوراً بعد والی سرگرمی سے کم نہ ہو۔ گلے فسة فأن الشاوية امریکہ کے اس خود ساختہ عالمی رول کے بارے میں ایک اور دانش در ایلیٹ
اے کو مین نے لکھا ہے : ACHES آج یہ نہ صرف امریکہ کے قومی مفاد میں ہے بلکہ دوسرے ممالک کے مفاد میں بھی ہے کہ امریکہ شعوری طور پر طے کرے کہ اسے دنیا کی مضبوط ترین عسکری قوت کی حیثیت سے باقی رہنا ہے۔ ہمیں یقین ہے کہ مستقبل میں اس بالا دستی کو اس سے کم وسائل (cost) کے صرف سے قائم رکھا جا سکتا ہے جو سرد جنگ [۹۱-۱۹۴۹ء] کے زمانے میں کرنا پڑتے تھے۔ ہمیں یہ بھی علم ہے کہ امریکی عوام کو اس قومی مفاد کے بارے میں مطمئن کرنا آسان نہیں، لیکن یہ امریکی قیادت کی ذمہ داری ہے کہ وہ ایسا کرے۔ اگر ہم اُن کو مطمئن کرنے میں کامیاب نہ ہوئے تو پھر اکیسویں صدی کے آغاز پر دُنیا ایسی
۱۴- The Observer لندن ۱۲۱ اپریل 1991 وال استان کا

پر سکون اور محفوظ جگہ نہ ہوگی جیسی ۱۹۹۰ ء کے اس موسم خزاں میں ہے یا
لندن کے اخبار گارڈین میں مقالہ نگار ڈیوڈ مار کو اند رقم طراز ہے: جدید تاریخ کی پہلی حقیقی جنگ (خلیج کی جنگ) جس کا طرۂ امتیاز اعلی ٹکنالوجی کا استعمال تھا۔ اس میں امریکی افواج نہ صرف اعلیٰ فوجی کار کردگی میں ممتاز تھیں بلکہ سیاسی حیثیت سے بھی (امریکہ ) پوری جنگ پر چھایا ہوا تھا۔ امریکی قیادت میں جنگی اتحاد کے عرب ارکان امریکہ کے حاشیہ بردار تو تھے ہی، خود برطانیہ بھی امریکہ کے پر جوش سپاہی کا کردار ادا کر رہا تھا۔ آغاز میں بغاوت کے سارے نازک لمحات کے باوجود فرانس بھی ہمراہی ثابت ہوا خواہ اس کا جوش و جذ بہ کچھ کم ہی کیوں نہ تھا ۔ باقی یورپ اس کھیل سے تقریباً باہر رہا۔ روس ایک پالیسی پر ضرور گامزن تھا مگر یہ پالیسی بے حد کمزور اور غیر موثر تھی۔ ہمیں اعتراف کر لینا چاہیے کہ سرد جنگ کے دور کا توازن قوت پارہ پارہ ہو چکا ہے اور اس کی جگہ کسی نئے توازن نے نہیں لی ہے۔ بحالت موجودہ جو کچھ نظر آ رہا ہے وہ یہ ہے کہ جس نئے عالمی نظام کی دھوم ہے وہ صرف
امریکی نظام (Pax American) ہی بنتا نظر آ رہا ہے "
امریکہ کی وزارت دفاع کے ایک سابق افسر اور جارج ٹاون یونی ورسٹی میں پروفیسر ارل ریوی نال نے Foreign Policy میں اپنا تجزیہ یہ ایں الفاظ پیش کیا ہے: امریکہ اسٹرے ٹیجک خود مختاری کی راہ پر بڑے جارحانہ انداز میں گامزن ہو گیا ہے۔ خلیج فارس میں فوج بندی امریکہ کی اس پر عزم انفرادیت پسندی اور
15- Elwt A. Cohen "The Future of Fore and American Strategy" The National Interest, Feb 1990 p.15.
16- David Marquand "New World Order or Pax American" Guardian reproduced by Dawn, Karachi, 14 March 1991.

خودنمای (unilateralism) کے آغاز کی علامت اور خود اس کے اس نے مقام و مرتبہ کی مظہر ہے جو دنیا کی واحد عالمی قوت" کے الفاظ میں پوشیدہ ہے۔ شاید اسی کا نام نظریه بش (Bush Doctrine) ہے۔ لیکن اس کی نوعیت اور حقیقی مقاصد ابھی پردہ اخفا میں ہیں۔ (جو کچھ نظر آ رہا ہے اس کی بنیاد پر ) کہا جا سکتا ہے کہ اس نظریہ کا مطلب یہ ہے کہ اب امریکہ واحد عالمی قوت کی حیثیت سے اپنی عسکری قوت کو برقرار رکھنے پر مجبور ہے تا کہ اس کے ذریعے اپنے عالمی اثرات کو مستحکم رکھ سکے۔ اب امریکی حکمت عملی دوسرے علاقوں اور معاملات میں موثر مداخلت سے عبارت نظر آتی ہے۔ تا کہ اس مداخلت کے ذریعہ ان تنازعات کو امریکہ کے مفاد کے مطابق طے کرایا جاسکے۔ اس تناظر میں آئندہ امریکہ کے مفادات کی تعریف میں بھی خاصی
وسعت برتی جائے گی ہے
ایک اور امریکی مبصر جان او سولیو بان جو محض ایک تجزیہ نگار نہیں، بلکہ خود بھی اس پالیسی کا داعی ہے، امریکی مجلہ نیشنل ریویو کے ایک مضمون میں امریکی حکمت عملی کے
مختلف پہلو واضح کر کے اس طرح پردہ اٹھاتا ہے:
بلاشبہ امریکہ واحد عالمی طاقت ہو گا جو آزادانہ طور پر اور صرف اپنی مرضی سے فوجی مداخلت کا فیصلہ کرے گا خواہ اُس کا تعلق ایسی کولیشن ہی سے کیوں نہ ہو جو علاقے میں امن کو خطرات سے نمٹنے کے لیے کی جائے۔ البتہ اس میں کوئی مضائقہ نہیں کہ امریکی اقدامات کو اقوام متحدہ کی سرپرستی حاصل ہو خواہ اس کے لیے عالمی ادارہ کو کچھ ضمنی اثر و نفوذ (influnece at the margin) کا
17- Earl C. Ravenal "The Case for Adjustment" Foreign Policy, Winter 1990-91, p.67.

حق دینا پڑے۔ صرف طاقت ہی سے طاقت کی کاٹ ممکن ہے اور جب مداخلت کرنی ہی پڑ جائے تو پھر اس کو بہت تیز رفتار اور سفا کا نہ ہونا چاہیے۔ اس اصول کے مطابق بر وقت ایک زبردست گھونسا کافی ہوتا ہے۔ خلیج میں امریکہ نے اس پالیسی پر عمل کیا ہے۔ یہ غلبہ اور پھیلاؤ کے امریکی اسلوب کا پیش خیمہ ہے جس کی بنیاد امریکہ کی عسکری بالادستی پر ہوگی۔ جس میں اسے سابقہ بڑی طاقتوں مثلاً برطانیہ اور فرانس کی تائید حاصل ہوگی اور جس میں
جرمنی اور جاپان جیسے ملکوں کا سرمایہ اس کام آئے گا۔
اس سے آگے بڑی صفائی اور بڑی ڈھٹائی سے جان او سولیو بان لکھتا ہے: اس نظام میں امریکہ کی حیثیت وہی ہوگی جو قرون وسطی کے فیوڈل معاشروں میں بادشاہ کی ہوتی تھی یعنی اصل حاکم اعلیٰ (sole sovereign) جسے قوت کے استعمال کے لیے مکمل اختیار حاصل ہوتا تھا۔ البتہ جو دوسروں سے خاصی تعداد میں سپاہی اور سرمایہ حاصل کر سکتا ہو اور اُن کے فراہم کرنے والوں کے خیالات و احساسات کا وہ کچھ پاس بھی کر لیتا ہو۔ رہا معاملہ پارلیمنٹ کا تو وہ اس سے اخلاقی تائید حاصل کرنے کے لیے نیم دلانہ معاملہ کرتا ہو اور جب چاہے اُسے نظر انداز کر سکتا ہو گئے اس تمثیل میں "بادشاہ" امریکہ ہے ۔ فیوڈل معاشروں " کی حیثیت کولیشن کے دوسرے اراکین کی ہے جیسے برطانیہ فرانس، جرمنی، جاپان اور شرق اوسط کے ممالک اور پارلیمنٹ کا کردار اقوام متحدہ ادا کرتی نظر آ رہی ہے۔ یہ ہے امریکہ کے نئے نظام کا
اصل چہرہ۔
۱۸
18- The News International, Weekend Magazine, August 1991.

نیو ورلڈ آرڈر کا خاکہ
بس ایک پہلو کا ذکر اور ہو جائے اور وہ یہ کہ امریکی مفاد کو در پیش آنے والے خطرات کا تعلق صرف عسکری خطرات اور معاشی مفادات ہی سے نہیں، بلکہ اس میں دوسرے ملکوں کا آزاد رویہ بھی ایک اہم مقام رکھتا ہے۔ جس کی حیثیت ایک طرح سے
بغاوت کی ہوگی۔
پھر اس ذیل میں مسلمانوں کی بنیاد پرستی بھی آتی ہے جو اس نظام کے علم برداروں کی نگاہ میں مغربی تہذیب و تمدن کی نعمتوں کو ٹھکرا کر ایک فرسودہ نظام کے احیا کی حماقت کرنے کے مترادف ہے۔ اس طرح جب بھی کوئی ملک جوہری توانائی کے میدان میں اپنے پاؤں پر کھڑے ہونے کی کوشش کرے گا وہ باغی سمجھا جائے گا اور اس جرم میں گردن زدنی ہوگا۔ 19
امریکہ کے اس نئے نظام میں اسلام اور امت مسلمہ کا کیا مقام ہے؟ اس کا اندازہ اس بات سے کیا جا سکتا ہے کہ سابق صدر رچرڈ نکسن (۷۴-۱۹۶۹ء) نے گوربا چوف ریگن ملاقات (۱۹۸۵ء) کے موقع پر امریکی رسالے Foreign Affairs میں اپنے مضمون میں کہا تھا، روس اور امریکہ دونوں کو اسلامی بنیاد پرستی کا مقابلہ کرنے کے لیے اپنے تمام اختلافات کے باوجود باہم تعاون کرنا چاہیے۔ سابق صدر رونالڈ ریگن (۸۹-۱۹۸۱ء ] اپنی خود نوشت میں لکھتے ہیں: اگر چہ اہل اسلام میں آپس کے بے شمار اختلافات ہیں، لیکن اسلامی بنیاد پسندی نے اسرائیل دشمنی میں انھیں اس طرح سے یک جہت کر رکھا ہے۔ جس میں وہ اپنے سارے اختلافات بھول کر نہ صرف عرب بلکہ غیر عرب حتی کہ
۱۹- سولیو بان لکھتا ہے: ”جب بھی کوئی اسلامی ملک یا تیسری دُنیا کا ملک جیسے عراق پاکستان اور برازیل جو ہری توانائی کی دوڑ میں شریک ہو جاتا ہے تو فطری طور پر امریکہ کی ناراضی مول لینے کا باعث ہوتا ہے۔




نیو ورلڈ آرڈر - دعوے اور حقائق
ایران اور افغانستان کے باشندے بھی اسرائیل کی تباہی پر کمر بستہ ہیں۔ اسلامی بنیاد پسندی جو آزاد خیال سیکولرحکومت کی دشمن ہے اسلامی نظام کی علم بردار ہے اور اس مقصد کے حصول کے لیے اللہ کے نام پر کشت وخون تک سے گریز نہیں کرتی۔ اس لیے کہ اسلامی بنیاد پسندی نے اپنے پیرو کاروں کو یہ سکھا رکھا ہے کہ وہ مخالف قوتوں سے نبرد آزما ہوتے ہوئے اگر مارے گئے تو شہید ہوں گے اور باغ عدن کے سارے دروازے اُن پر کھلیں گے ۔ انھی متعصب بنیاد پسندوں کے ہاتھوں ریاست ہائے متحدہ امریکہ شرق اوسط میں اپنے دو عظیم و فادار اتحادیوں شہنشاہ ایران اور انور سادات سے محروم ہوا۔ اگر اسلامی بنیاد پسندوں کو عروج نصیب ہو گیا تو دنیا صدیوں پرانی رجعت پسندی سے دو چار ہو جائے گئی بالخصوص اگر ایٹمی اور کیمیائی اسلحے ان مشتعل مزاج عناصر کے ہاتھ آگئے اور اپنے دشمنوں کے خلاف استعمال کرنا اُنھوں نے سیکھ لیا۔۔ زندگی بھر میرا بہت ساری حقیقتوں پر ایمان رہا ہے لیکن اگر یہ جرم ہے تو میں فخر کے ساتھ اعتراف کرتا ہوں: یہ میرا ایمان کہ امریکہ پر اسرائیل کی بقا کو یقینی بنانا ایک لازمی امر ہے ۔
اور اسرائیل کے دفاع کے لیے امریکہ کی حکمت عملی میں جس نئے عصر کا اضافہ ہوا ہے وہ بھی محفوظ رہے تو بہتر ہے۔ Foreign Policy کا ایڈیٹر چارلز ولیم سے نہ خلیج کی جنگ پر لکھتا ہے کہ اس جنگ کے اصل اسباب چار تھے یعنی امریکہ اور مغربی اقوام کے لیے تیل کے حصول کو محفوظ کرنا عالمی نظام کا قیام امریکہ کی سلامتی اور اسرائیل کا تحفظ ۔ وہ لکھتا ہے: امریکہ اور اسرائیل کے تعلقات اب نئی گہرائیوں سے آشنا ہور ہے ہیں۔ خلیج
20- Ronald Regan An American Life, Chapter 57.




امریکہ مسلم دنیا کی بے اطمینانی
کے اس بحران میں امریکہ اسرائیل کے مالی سر پرست (financier) - بڑھ کر اب اسرائیل کا محافظ (protector) بن گیا ہے۔ تاریخ میں پہلی بار اسرائیل اس امر کا بچشم سر مشاہدہ کر رہا ہے کہ اس کے ایک دوست ملک کی افواج اس کے ایک بہت بڑے دشمن کو قابو میں کرنے اور اس کی عسکری
صلاحیت کو ختم کرنے کا کام انجام دے رہی ہیں اے
آخر میں ہارورڈ یونی ورسٹی کے پروفیسر سیموئیل پی ہنٹنگٹن کے مقالے کا کچھ حصہ پیش خدمت ہے جو استعماری تصویر کو مکمل کرنے میں مدد دے گا:
رونما ہونے والی دُنیا کے لیے شاید سب سے بہتر عنوان Uni-Multipolar World ہے یعنی جس میں ریاست ہائے متحدہ امریکہ وہ واحد ملک ہے جسے سپر پاور کہا جا سکتا ہے اور اس کے ساتھ چھ ملک ایسے ہیں جنھیں بڑی طاقتیں کہنا مناسب ہوگا یعنی روس جاپان، چین، جرمنی، برطانیہ اور فرانس ۔
اس دُنیا میں امریکہ کے تین بڑے اسٹرے ٹجک مفادات ہیں:
ہ ریاست ہائے متحدہ امریکہ سب سے بڑی عالمی طاقت کی حیثیت سے اپنی حیثیت کو باقی رکھے۔ اس کا یہ تقاضا ہے کہ آنے والے عشروں میں جاپان
کے معاشی پینج کا بھی مقابلہ کیا جائے۔
یورپ اور ایشیا میں کسی بالا تر سیاسی یا فوجی قوت کو نہ اُبھرنے دیا جائے جو Hegemonic Power کی حامل ہو سکے۔
تیسری دنیا میں امریکہ کے حقیقی مفادات کا تحفظ اور اس میں اولیت خلیج فارس اور وسط امریکہ میں ریاست ہائے متحدہ کے مفادات کے تحفظ کو حاصل ہوگی ۔ ۲۲
21- Charles William Maynes Dateline Washington: A Necessary War Foreign Policy No. 82 Spring 1991, p 176.
22- Samuel P. Huntington "American Changing Strategic Interests" Survival, London, Jan/Feb 1991 p.6 and p.8.

نیو ورلڈ آرڈار - دھوے اور حقائق
لي فكرية
یہ تو ہے نئے عالمی نظام کا وہ خاکہ جسے امریکہ اور اس کے حواری قائم کرنے کے لیے سرگرم عمل ہیں ۔ خلیج کے سامے کے سبھی کردار اس نظام کو حقیقت کا جامہ پہنانے میں اپنا اپنا رول ادا کرتے رہے ہیں اور کر رہے ہیں۔ اس نئے نظام کو روس کے زوال خلیج کے بحران اور اسلامی احیا کے امکانی ناظر سے ہٹ کر نہیں سمجھا جا سکتا۔ مندرجہ بالا صفحات میں ہم نے اس نظام کے چند بنیادی خدو خال کو ان کے حقیقی روپ میں پیش کیا ہے۔ لیکن ابھی اس امر کی ضرورت ہے کہ تاریخی معروضیت کے ساتھ اس امر کا جائزہ بھی لیا جائے کہ اس نظام کے قائم ہونے کے کیا امکانات ہیں؟ کیا انسانیت کے پاس اس کے سوا کوئی اور راستہ نہیں کہ اس نظام کے آگے سپر ڈال دے؟ یہ بھی جاننا ضروری ہے کہ اگر یہ نظام قائم اور مستحکم ہو گیا تو انسانیت کے لیے اس کے کیا مضمرات ہوں گے؟ سب سے بڑھ کر یہ کہ وقت کے اس چیلنج کا مقابلہ کرنے کے لیے
امت مسلمہ کی کیا ذمہ داری ہے؟ *
ترجمان القرآن اکتوبر ۱۹۹۱ء
۳۹

